
内容概要

　　本书可以说是中国的第一部真正意义上的道教史著作，它从探讨宗教共同点出发，论述道教的起
源与演变，道教的信仰与道术、戒律，道教的经典与宫观，道教的派别与佛道关系，展示了道教的历
史发展主脉，对于后世的道教学术研究保持着长久的影响。

章节摘录

　　含笑即为妇人，蹙面即为老翁，踞地即为小儿，执仗即成林木，种物即生瓜果可食，画地为河，
撮壤成山，坐致行厨，兴云起火，无所不作也。
其次有《玉女隐微》一卷，亦化形为飞禽走兽，及金木玉石，兴云致雨，方百里，雪亦如之。
渡大水不用舟梁。
分形为千人，因风高飞，出入无间。
能吐气七色，坐见八极及地下之物。
放光万丈，冥室自明。
亦大术也。
然当步诸星数十，曲折难识，少能谙之。
其《淮南鸿宝万毕》皆无及此书者也。
”《杂应篇》云：“郑君云：服大隐符十日，欲隐则左转，欲见则右回也。
或以玉粕丸涂人身中，或以蛇足散，或怀离母之草，或折青龙之草以伏六丁之下。
或入竹田之中而执天枢之壤，或造河龙石室而隐云盖之阴，或服清冷之渊以过幽阙之径，或乘天一马
以游紫房，或登天一之明堂，或入玉女之金匮，或背辅向官，立三盖之下。
或可为小儿，或可为老翁。
或可为鸟，或可为兽，或可为草，或可为木，或可为六畜。
或依木成木，或依石成石，依水成水，依火成火。
此所谓移形易貌，不能都隐者也。
”《后汉书·方伎传》云：“费长房曾为市掾，市中有老翁卖药，悬一壶于肆头，及市罢，辄跳入壶
中，市人莫之见，唯长房于楼上观之，异焉。
因往再拜奉酒脯，翁知长房之意其神也。
谓之日：子明日可更来。
长房旦日复诣翁，翁乃与俱入壶中，唯见玉堂严丽，旨酒甘肴，盈衍其中，共饮毕而出，翁约不听与
人言之。
后乃就楼上候长房日：我神仙之人，以遇见责，今事毕，当去，子宁能相随乎？
楼下有少酒与卿为别，长房使人取之，不能胜，又令十人扛之，犹不举。
翁闻，笑而下楼，以一指提之而上，视器如一升许，而二人饮之，终日不尽。
长房遂欲求道，而顾家人为忧。
翁乃断一青竹，度与长房身齐，使悬之舍后。
家人见之，即长房形也，以为缢死，大小惊号，遂殡葬之，长房立其傍，而莫之见也。
”　　⋯⋯

